ՏԵՂԵԿԱՆՔ - ՀԻՄՆԱՎՈՐՈՒՄ
«ԵՐԵՎԱՆ ՔԱՂԱՔՈՒՄ  ԱՎՏՈՄԱՅՐՈՒՂԻ ԿԱՌՈՒՑԵԼՈՒ ՆԵՐԴՐՈՒՄԱՅԻՆ ԾՐԱԳՐԻ ՄԱUԻՆ»  ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ  ՆԱԽԱԳԾԻ  ԸՆԴՈՒՆՄԱՆ
          1.
Անհրաժեշտությունը


       Որոշման նախագծի ընդունումը պայմանավորված է Երևան քաղաքի Մալաթիա-Սեբաստիա վարչական շրջանում Ծովակալ Իսակովի և Լենինգրադյան փողոցի միջև քաղաքի կենտրոնը շրջանցող  ավտոմայրուղի կառուցելու անհրաժեշտությամբ։ 

         2.
Ընթացիկ իրավիճակը և խնդիրները


      Ըստ  «Երևաննախագիծ» ՓԲԸ-ի նախնական հաշվարկների` ավտոմայրուղի կառուցելու հետ կապված նախագծանախահաշվային փաuտաթղթերի կազմման և կապիտալ շինարարության աշխատանքների խոշորացված արժեքը կազմում է շուրջ  3 710,0 մլն դրամ: Երևան համայնքի բյուջեի միջոցները չեն կարող բավարարել նշված ճանապարհը կառուցելու համար: 

       ՀՀ ԿԱ ԱԳԿՊ կոմիտեի նախագահի 27.06.2011թ. N Ե/8/2968-11 գրության համաձայն` Մալաթիա-Սեբաստիա վարչական շրջանի Ծովակալ Իսակովի պողոտային հարակից տարածքներում բնակավայրերի նշանակության հողամասերի 1 քմ մակերեսի շուկայական միջին արժեքը կարող է գտնվել 25000 -70000 դրամի միջակայքում: Ոստի 5,3 հա hողամասի շուկայական արժեքը կարող է կազմել շուրջ 1 325,0 մլն. դրամից  մինչև 3 710,0 մլն. դրամ, որն ակնկալելը հրապարակային սակարկությունների արդյունքում` հաշվի առնելով անշարժ գույքի շուկայում գների շարունակական անկումը, քիչ հավանական է և երկարատև ժամանակ կպահանջի:

          3.
Կարգավորման նպատակը և բնույթը


        Կարճ ժամանակահատվածում, առանց Երևանի բյուջեի միջոցների ծախսերի,  քաղաքի կենտրոնը շրջանցող տարանցիկ ավտոմայրուղու կառուցումն է, որն իրականացվելու է Երևան համայնքի uեփականություն հանդիuացող` Երևան քաղաքի Ծովակալ Իսակովի պողոտայի և Լենինգրադյան փողոցի միջև Ծովակալ Իսակովի պողոտային հարակից 5,3 հա հողամաuի գնման գնի`  «Սահակյանշին» ՓԲԸ-ի կողմից ավտոմայրուղի կառուցելու հետ կապված նախագծանախահաշվային փաuտաթղթերի կազմման և կապիտալ շինարարության աշխատանքների հետ, ըստ էության, փոխանակության արդյունքում:

         4. Նախագծի մշակման գործընթացում ներգրավված կազմակերպությունները և անձինք
     Նախագծի մշակման գործում այլ կազմակերպություններ  կամ անձինք չեն ներգրավվել։
         5.
Ակնկալվող արդյունքը


Ակնկալվում է հետևյալ ցուցանիշներով ավտոմայրուղու առկայություն`

            Տեխնիկական ցուցանիշներ.
     -նախագծվող ճանապարհի նշանակությունը` համաքաղաքային նշանակության

        մայրուղի,   

      - ավտոմայրուղու երկարությունը`           2,6 կմ
      -ուղետարների երկարությունը՝              1,9 կմ
      - հողային պաստառի լայնությունը`       35,5,0 մ,

      - երթևեկելի մասի լայնությունը`             (2 x 3,75) x 2=15,0 մ,

      - բաժանիչ գոտու լայնությունը`             4,0 մ,

       - մայթերի լայնությունը`                          2 x 2,25 մ,

       -տեղական նշանակության փողոց`        լայն. 6,0 մ,

       - Ծովակալ Իսակովի պողոտայի հատվածում տրանսպորտային հանգույց,

       -Լենինգրադյան փողոցի հատվածում տրանսպորտային հանգույց,

 Ինժեներական ստորգետնյա հաղորդակցուղիներ` մայրուղուն զուգահեռ   առանձնացված շերտով`       լայն.   6,0 մետր.

      - ջրատար,

      - հեղեղային և կենցաղային կոյուղի,

       - գազատար,

       - արտաքին լուսավորություն,
       - կապի ստորգետնյա մագիստրալ հաղորդակցուղիներ:

       Ավտոմայրուղին Ծովակալ Իսակովի պողոտան կկապի Լենինգրադյան փողոցի հետ`  զգալիորեն թեթևացնելով քաղաքի կենտրոնի և Ծիծեռնակաբերդի խճուղու  երթևեկությունը, կբարելավվի Լենինգրադյան փողոցի և Ծիծեռնակաբերդի խճուղու, Իսակովի պողոտայի և Աթենքի փողոցի խաչմերուկների թողունակությունը, կվերացվի ներկայիս խցանումները: 

        7.
Այլ տեղեկություններ (եթե այդպիսիք առկա են)
 

     Նշված մայրուղին նախատեսված է Երևան քաղաքի 2005-2020 թթ. Գլխավոր հատակագծով:

           ԵՐԵՎԱՆԻ ՔԱՂԱՔԱՊԵՏ                                                  Տ. Մ Ա Ր Գ Ա Ր Յ Ա Ն


